
Република Македонија

Министерство за  земјоделство, шумарство и водостопанство

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА

 ЗАКОНОТ ЗА РИБАРСТВО И АКВАКУЛТУРА

Скопје, мај 2012 година
В О В Е Д :

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со Предлогот на законот за изменување и дополнување на Законот за рибарство и аквакултура се врши усогласување на Законот за рибарство и аквакултура со Законот за концесија и јавно приватно партнерство. Имено согласно член 60 од Законот за концесија и јавно приватно партнерство („Службен весник на РМ“ бр.6/2012), посебните закони од областа на концесиите ќе се усогласат со овој закон во рок од 6 месеци од денот на влегување во сила на овој закон. Имајќи ја во предвид оваа одредба се пристапи кон изменување и дополнување на Законот за рибарство и аквакултура, со цел во законските рокови да се изврши погоренаведеното усогласување.
Предлогот на законот за изменување и дополнување на Законот за рибарство и аквакултура содржи и одделни технички измени во делот на надзорот и казнените одредби.

II. ЦЕЛИ, НАЧЕЛА И ОСНОВНИ РЕШЕНИЈА
Предлогот на законот за дополнување на законот за рибарство и аквакултура се заснова на истите начела на кој е донесен и Законот за рибарство и аквакултура.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
           За спроведување на овој закон не се потребни дополнителни финансиски средства од Буџетот на Република Македонија .

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА

 ЗАКОНОТ ЗА РИБАРСТВО И АКВАКУЛТУРА
Член 1


Во  Законот за рибарство и аквакултура („Службен весник на Република Македонија“ бр. 7/08, 47/11, 67/10 и 53/11)  во  членот 26  став 1 зборовите „ јавен конкурс на начин и под услови утврдени со овој закон“ се заменуваат со зборовите „јавен повик на начин и под услови утврдени со овој закон и Законот за концесии и јавно приватно партнерство,“.
Ставот 2  се брише.

Ставот 3 кој станува став 2 се менува и гласи:
        „Јавниот повик од став 1 на овој член особено содржи:
· предмет на концесијата (природа и елементи на концесијата и место и локација за кој се доделува концесијата);

· период за кој се доделува концесијата;

· рок за поднесување на пријави;

· адреса на која се доставуваат понудите;

· јазик на кој треба да биде напишани понудите;

· надоместок за тендерската документација;

· лични, технички и финансииски услови кои треба да ги исполнат кандидатите;

· критериуми според кои се врши изборот на најповолна понуда;
· минималниот износ на надоместок за концесија и

· име и адреса на надлежниот орган за одлучување по жалба и информации за крајни рокови за поднесување на жалби.

Ставовите 4 и 5 се бришат.
Член 2
Во член 27 став 1 во воведната реченица зборот „конкурс“ се заменува со зборот „повик“,  а по зборот „закон“ се додаваат зборовите „освен условите пропишани со Законот за концесии и јавно приватно партнерство,“  
Член 3
Членот 28 се менува и гласи:
„(Почеток и времетраење на концесија)


Врз основа на спроведениот јавен повик од членот 26 од овој закон, Владата на Република Македонија донесува одлука за избор на најповолна понуда.

Врз основа на одлуката од ставот 1 на овој член, министерот за земјоделство, шумарство и водостопанство по овластување на Владата на Република Македонија со избраниот понудувач склучува договор за концесија. 

Како почеток на концесијата се смета денот утврден во договорот од ставот 2 на овој член.

Рибите од риболовните подрачја се даваат на концесија за период од шест години“
Член 4

Членот 29 се менува и гласи:
„(Содржина на договорот)
Меѓусебните односи за користењето на рибите од риболовните подрачја се уредуваат со договорот за концесија за период од шест години.

Договорот од став 1 на овој член содржи:
1. Вовед;

2. Договорни страни;
3. Дефиниција на поимите;
4. Цел и предмет на договорот;
5. Период за кој договорот е склучен;
6. Имотните права на договорните страни;
7. Поделбата на ризикот и придружните трошоци;
8. Финансиски гаранции;
9. Плаќања на договорните страни;
10. Настани кои мопжат да предизвикаат штета и начинот на постапување на договорните страни во случаи на нивно настанување;
11. Договорна казна;
12. Полиси за осигурување;
13. Последици од неисполнување на договорните обврски;
14. Право на надзор од страна на концедентот;
15. Виша сила;
16. Престанок на договорот;
17. Заштита на животната средина;
18. Доставување на известување во текот на договорениот период;
19. Заштита на интелектуална сопственост;
20. Стандарди за квалитетот при извршување на концесијата;
21. Склучување поддоговори;
22. Важечко право;
23. Јазик на договорот;
24. Решавање на споровите што произлегуваат од договорот;
25. Влегување во сила на договорот;
Кон договорот од став 2 на овој член се приложуваат и:

1. Додаток за стандарди на квалитет на извршување на договорот;

2. Матрица за поделба на ризикот;
3. Одлука за изборот на најповолна понуда;
4. Тендерска документација;
5. Понуда на избраниот понудувач;
6. Извод од трговскиот регистар и статутот(основачкиот акт) на приватниот партнер;
7. Гаранција за навремено и квалитетно извршување на договорот;
8. Гаранција на матичната компанија за Друштвото за посебна намена;
9. Деловен план на концесионерот. “
Член 5
Членот 30 се менува и гласи:

“(Престанок на концесијата)

Концесија престанува да важи во следните случаи:
- истекот на рокот на важење на договорот за концесија;

- едностран раскин на договорот за концесија од страна на концедентот;

- едностран раскин на договорот за концесија од страна на концесионерот;

-    спогодбено раскинување на договорот за концесија;


-    стечај или ликвидација на концесионерот, ако со договорот за концесија не е поинаку уредено и


- други случаи предвидени со закон и договорот за концесија.“

Член 6
Членот 31 се менува и гласи:
„(Измена и еднострано раскинување на договорот за концесија)
Договорот за концесија покрај во случаите утврдени во член 41 од Законот за концесии и јавно приватно партнерство може да се изменува и во случај на:

- промена на намената на одделни делови од риболовното подрачје;

- привремени ограничувања, прекини или прилагодувања на водното право и

- заштита на природата или за изградба на објект или извршување на дејност од јавен интерес.
Договорот за концесија покрај во случаите утврдени во член 44 Законот за концесии и јавно приватно партнерство може еднострано да се раскине од страна на концедентот и во случај концесионерот да:

 - не ги спроведува мерките предвидени во риболовната основа од

членот 16 и годишниот план од членот 17 на овој закон,

 -  неоправдано не доставува податоци пропишани со одредбите од член 33 од овој закон.“
Член 7
Во член 35 во став 1, зборот „конкурс“ се заменува со зборот „повик“,.
Член 8
Во член 42 во став 1 и 3, зборот „конкурс“ се заменува со зборот „повик“.

Во ставот 2 зборот „конкурс“ се заменува со зборот „повик“, а зборовите „ ја спроведува комисијата од членот 26 став 4 на овој закон“ се заменуваат со зборовите „се спроведува согласно член 26 на овој закон.“
Ставот 3 се менува и гласи:
„Одлуката од став 2 од овој член особено содржи:

· образложение за оправданоста за доделување на концесијата;
· назначување на целите на концесијата;

· предмет на коцесијата;

· начинот и рокот во кој ќе биде спроведена постапката и

· висината на надоместокот за издавање на тендерската документација.“

По ставот 3 се додава нов став 4 кој гласи:

        „Јавниот повик од став 1 на овој член особено содржи:
· предмет на концесијата (природа и елементи на концесијата и место и локација за кој се доделува концесијата);

· период за кој се доделува концесијата;

· рок за поднесување на пријави;

· адреса на која се доставуваат понудите;

· јазик на кој треба да биде напишани понудите;

· надоместок за тендерската документација;

· лични, технички и финансииски услови кои треба да ги исполнат кандидатите;

· критериуми според кои се врши изборот на најповолна понуда;
· минималниот износ на надоместок за концесија и

· име и адреса на надлежниот орган за одлучување по жалба и информации за крајни рокови за поднесување на жалби.“

Член 9
Во член 43 во став 1, зборот „конкурс“ се заменува со зборот „повик“,.
Член 10
Членот 44 се менува и гласи:

„( Содржина  на договорот)
Меѓусебните односи за користење на рибите од риболовните ревири и рекреативни зони се уредуваат со договор, кој особено содржи:
1. Вовед;

2. Договорни страни;
3. Дефиниција на поимите;
4. Цел и предмет на договорот;
5. Период за кој договорот е склучен;
6. Имотните права на договорните страни;
7. Поделбата на ризикот и придружните трошоци;
8. Финансиски гаранции;
9. Плаќања на договорните страни;
10. Настани кои мопжат да предизвикаат штета и начинот на постапување на договорните страни во случаи на нивно настанување;
11. Договорна казна;
12. Полиси за осигурување;
13. Последици од неисполнување на договорните обврски;
14. Право на надзор од страна на концедентот;
15. Виша сила;
16. Престанок на договорот;
17. Заштита на животната средина;
18. Доставување на известување во текот на договорениот период;
19. Заштита на интелектуална сопственост;
20. Стандарди за квалитетот при извршување на концесијата;
21. Склучување поддоговори;
22. Важечко право;
23. Јазик на договорот;
24. Решавање на споровите што произлегуваат од договорот;
25. Влегување во сила на договорот;
Кон договорот од став 2 на овој член се приложуваат и:

1. Додаток за стандарди на квалитет на извршување на договорот;

2. Матрица за поделба на ризикот;
3. Одлука за изборот на најповолна понуда;
4. Тендерска документација;
5. Понуда на избраниот понудувач;
6. Извод од трговскиот регистар и статутот(основачкиот акт) на приватниот партнер;
7. Гаранција за навремено и квалитетно извршување на договорот;
8. Гаранција на матичната компанија за Друштвото за посебна намена;
9. Деловен план на концесионерот. “
Член 11
Членот 45 се менува и гласи: 

„(Почеток и времетраење на концесија)

Врз основа на спроведениот јавен повик од членот 42 на овој закон, Владата на Република Македонија донесува одлука за избор на најповолна понуда.

Врз основа на одлуката од ставот 1 на овој член, министерот за земјоделство, шумарство и водостопанство по овластување на Владата на Република Македонија со избраниот понудувач склучува договор за концесија. 

Како почеток на концесијата се смета денот утврден во договорот од ставот 2 на овој член.“
Член 12
Членот 47 се менува и гласи:

„(Измена и еднострано раскинување на договорот за концесија за рекреативен риболов)

Договорот за концесија за рекреативен риболов, покрај во случаите предвидени со член 41 Законот за концесии и јавно приватно партнерство може да се изменува и во случај на:
- промена на намената на одделни делови од риболовното подрачје;

- привремени ограничувања, прекини или прилагодувања на водното право и

- заштита на природата или за изградба на објект или извршување на дејност од јавен интерес.
Договорот за концесија за рекреативен риболов, покрај во случаите предвидени со член 44 Законот за концесии и јавно приватно партнерство може еднострано да се раскине од страна на концедентот и во случај концесионерот да:
 - не ги спроведува мерките предвидени во риболовната основа од членот 16 и годишниот план од членот  17 на овој закон,

-  со незаконски начин на стопанисување ги влошува хидролошките, физичко-хемиските и биолошките особини на водата.“

Член 13
Во членот 83 алинејата 2 се брише.

Член 14
Во членот 106 во ставот 3 на крајот на реченицата точката се брише и се додаваат зборовите “и записник за констатирана состојба по однос на видовите риби, објектите и опремата изготвен од Државниот инспекторат за земјоделство”.
Член 15
Во член 110 точката 22 се менува и гласи :

“Поседува, набавува и врши продажба на мрежи спротивно на член 94, став 1, 2 и 3 од овој закон;”

Член 16
Во член 112 точката 18 се менува и гласи:

 “Поседува, набавува и врши продажба на мрежи спротивно на член 94, став 1, 2 и 3 од овој закон;”

Член 17
На постапките за доделување на концесија на рибите, како и на договорите склучени до денот на влегувањето во сила на овој закон ќе се применуваат одредбите од Законот за рибарство и аквакултура („Службен весник на Република Македонија“ бр. 7/08, 67/10, 47/11 и 53/11).

Член 18

Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ  НА ПРЕДЛОГОТ НА ЗАКОНОТ ЗА  ИЗМЕНУВАЊЕ И ДОПОЛНУВАЊЕ НА ЗАКОНОТ ЗА РИБАРСТВО И АКВАКУЛТУРА

I. ОБЈАСНУВАЊЕ  НА СОДРЖИНАТА НА   ОДРЕДБИТЕ НА ПРЕДЛОГ ЗАКОНОТ 

Со Предлогот на законот за изменување и дополнување на Законот за рибарство и аквакултура се врши усогласување на Законот за рибарство и аквакултура со Законот за концесија и јавно приватно партнерство („Службен весник на РМ“ бр.6/2012) .
Предлогот на законот за изменување и дополнување на Законот за рибарство и аквакултура содржи и одделни технички измени во делот на надзорот и казнените одредби.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите на Предлог законот во однос на законот за рибарство и аквакултура се меѓусебно поврзани и се однесуваат на иста работа. 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со донесување на Законот за изменување и дополнување на законот за рибарство и аквакултура ќе се изврши усогласување на Законот за рибарство и аквакултура со Законот за концесија и јавно приватно партнерство („Службен весник на РМ“ бр.6/2012).

.
ТЕКСТ НА ОДРЕДБИТЕ ОД ЗАКОНОТ ЗА РИБАРСТВО И АКВАКУЛТУРА КОИ СЕ МЕНУВААТ 

Член 26

(концесија за стопански риболов на риболовни подрачја)

Рибите од риболовните подрачја за стопански риболов се даваат на концесија на домашни и странски правни лица по пат на јавен конкурс на начин и услови утврдени со овој закон. 
Одлуката за распишување и условите за јавниот конкурс за стопански риболов ги донесува Владата на Република Македонија на предлог на министерот за земјоделство, шумарство и  водостопанство.

Јавниот конкурс од став 2 на овој член особено содржи:

· определување на риболовното подрачје, за кое се доделува концесијата,

· услови, кои концесионерот мора да ги исполни,

· критериуми за избор на концесионер,

· времетраење на концесијата,
· начин за доделување на концесијата,

· начин и динамика на плаќање на концесиските давачки,

· висина на надомест и

· други одредби, потребни за изведување на концесијата.  
Постапката за јавен конкурс за давање на рибите на концесија за стопански риболов ја спроведува комисија формирана согласно Законот за концесии.

Комисијата е должна да ја подготви тендерската документација во рок определен со одлуката од став 2 на овој член. 
Член 27

(услови)

Заинтересираните правни лица кои учествуваат на јавниот конкурс од член 26 став 1 на овој закон мора да ги исполнуваат следните услови:

· да бидaт регистрирани за вршење дејност рибарство;

· да имаат вработено најмалку едно лице со високо образование од областа на  природните науки (рибарство) или договор за соработка со научна или образовна установа од областа на рибарството и
· да располагаат со минимум опрема потребна за вршење риболов утврдена во риболовната основа од член 16 на овој закон.

Член 28

(почеток и времетраење на концесија)

Врз основа на спроведениот јавен конкурс од член 26 на овој закон, Владата на Република Македонија донесува одлука за доделување на концесијата.

Врз основа на одлуката од став 1 на овој член министерот за земјоделство, шумарство и  водостопанство потпишува договор за концесија.

Како почеток на концесијата се смета рокот утврден во договорот од став 2 на овој член. 

Рибите од риболовни подрачја се даваат на концесија за период од шест години.
Член 29

(содржина на договорот)
Меѓусебните односи за користењето на рибите од риболовните подрачја се уредуваат со договорот за концесија за период од шест години кој особено содржи:
· риболовното подрачје за кое се доделува концесијата,
· права,обврски и одговорности,
· начин и услови за изведување на концесијата,
· задачи од јавен интерес, кои ги обавува концесионерот,
· висина на концесиските давачки и начин на плаќање;
· одговорни лица на концесионерот и известување за промени кај одговорното лице;      
· почеток на важење и траење на договорот;
· права и обврски по престанувањето на концесискиот договор и
· надзор.
Член 30  
(престанување на концесискиот договор)

Концесискиот договор престанува:

· по истекот на времето за кое бил склучен;

· со раскинување и

· со одземање на концесијата.

Член 31  
(одземање или ограничување на концесијата)

Концесијата се одзема, ако концесионерот:
· не ги спроведува мерките предвидени во риболовната основа од член 16 и годишниот план од член 17 на овој закон,  

· не го плаќа надоместот за коцесија, 

· не  го  исполнува концесискиот договор,

· неоправдано не доставува податоци пропишани според одредбите на овој закон.              
Концесијата може да се ограничи поради:

· промена на намената на одделни делови од риболовното подрачје;

· привремени ограничувања, прекини или прилагодувања на водното право и

· заштита на природата или други причини кои се од јавен интерес.
За одземањето или ограничувањето на концесијата одлучува Владата на Република Македонија на предлог на министерот за земјоделство, шумарство и  водостопанство.

Концесионерот на кој му е одземена концесијата нема право на отштета.      

 Доколку заради јавен интерес се промени намената на риболовното подрачје или дел од риболовното подрачје, концесијата може да се откупи со исплата на надомест соодветен на вредноста на концесијата.

Член 35

(концесија за стопански риболов во риболовни зони)

Рибите од риболовните зони од член 12 од овој закон се даваат на  концесија на домашни и странски правни лица по пат на јавен конкурс на начин и услови утврдени со овој закон. 

Рибите од риболовните зони се даваат на концесија за период од шест години.  

За давање на концесија на риболовните зони од став 1 на овој член се применуваат одредбите од членовите 26, 27, 28, 29, 30, 31, 32 и 33 на овој закон.

Член 42

(концесија за рекреативен риболов на риболовни ревири и рекреативни зони)

Рибите од риболовните ревири и рекреативните зони се даваат на концесија за организирање на рекреативен риболов врз основа на јавен конкурс на начин и под услови утврдени со овој закон.

Одлуката за распишување и условите за јавниот конкурс за организирање на рекреативен риболов ги донесува Владата на Република Македонија на предлог на министерот за земјоделство, шумарство и  водостопанство.

Јавниот конкурс од ставот 2 на овој член особено содржи:

· определување на риболовниот ревир или рекреативната зона за кое се доделува концесијата,

· услови кои концесионерот мора да ги исполни,

· критериуми за избор на концесионер,

· времетраење на концесијата,

· начин на доделување на концесијата,

· висина, начин и динамика на плаќање на надоместок за концесија и

· други одредби потребни за изведување на концесијата.
Постапката за јавен конкурс од ставот 1 на овој член ја спроведува комисијата формирана согласно  со членот 26 став 4 на овој закон.
Член 43
(услови)
Риболовните здруженија од членот 41 став 1 на овој закон кои учествуваат на јавниот конкурс, треба да ги исполнуваат следните услови:

· да имаат минимум 50 члена,

· да имаат најмалку еден вработен или ангажиран рибочувар и

· да имаат склучено договор за порибување со регистриран репроцентар.

Член 44

(договор)
Меѓусебните односи за користење на рибите од риболовните ревири и рекреативни зони се уредуваат со договор, кој особено содржи:

· риболовниот ревир и рекреативната зона за кои се доделува концесијата,

· права, обврски, и одговорности,
· начин и услови за изведување на концесијата,

· задачи од јавен интерес, кои ги обавува концесионерот,

· висина на концесиските давачки и начин на плаќање,

· одговорни лица на концесионерот и известување за промени кај одговорното лице,

· почеток на важење и траење на договорот,

· доставување евиденција за уловена риба,

· права и обврски по престанувањето на концесискиот договор и

· надзор.
Член 45

(почеток и времетраење на концесија)
Врз основа на спроведениот јавен конкурс од членот 42 на овој закон, Владата на Република Македонија донесува одлука за доделување на концесијата.

Врз основа на одлуката од ставот 1 на овој член министерот за земјоделство, шумарство и  водостопанство потпишува договорот за концесија.

Како почеток на концесијата се смета рокот утврден во договорот од ставот 2 на овој член. 

Рибите од риболовните ревири и рекреативните зони за организирање на рекреативен риболов се даваат на концесија за период од шест години.
Член 47

(одземање или ограничување на концесија)

Концесијата од риболовните ревири и рекреативните зони се одзима ако концесионерот:

· не ги спроведува мерките предвидени во риболовната основа и годишниот план и договорот од член 44 на овој закон и

· не плаќа надоместок согласно со член 46 на овој закон.

Концесијата може да се ограничи поради:
· промена на намената на одделни делови од риболовното подрачје,

· привремени ограничувања, прекини или прилагодувања на водното право и

· заштита на природата или други причини, кои се од јавен интерес.
Концесионерот на кој му е одземена концесијата нема право на отштета.      

Доколку заради јавен интерес се промени намената на риболовното подрачје или дел од риболовното подрачје, концесијата може да се откупи со исплата на надомест соодветен на вредноста на концесијата.

Член 83
(финансирање на федерацијата)
Федерацијата  за остварување на работите од член 82 на овој закон, се финансира од следниве извори:

· од наплатен надомест од издадените легитимации за рекреативен риболов,

· од продажбата на државните дозволи за рекреативен риболов,
· од спроведување на семинари, курсеви, оспособување и
од донации, членарина и други извори на средства.

Член 106

(дозвола за производство на порибителен материјал од рибник)
Дозвола за производство на порибителен материјал од рибник наменет за промет му се издава на домашно или странско правно лице кое е регистрирано согласно член 61 став 1 на овој закон по предходно доставено барање до Министерството за земјоделство, шумарство и водостопанство.

За добивање дозвола од став 1 на овој член правните лица треба да ги исполнуваат следните услови:
· има вработено најмалку едно лице со високо образование од областа на  природните науки (рибарство) или има склучено договор за соработка со научна или образовна установа од областа на рибарството и
· има објекти за чување на матици, објекти и опрема за инкубирање на оплодената икра, објекти за чување на личинките и подмладокот и соодветна опрема за изведување на мрест.

Барањето за издавање дозвола за производство на порибителен материјал покрај основните податоци за рибникот треба да содржи и докази за исполнување на условите од став 2 од овој член.
Минстерството за земјоделство, шумарство и водостопанство води евиденција за издадените дозволи од став 1 на овој член.

Во случај кога правното лице од ставот 1 на овој член престане да исполнува некој од условите од ставот 2 на овој член, министерот за земјоделство, шумарство и  водостопанство донесува решение за одземање на дозволата за производство на порибителен материјал. 

Против решението од став 5 на овој член дозволена е жалба до Државната комисија за одлучување во управна постапка и постапка од работен однос во втор степен.

Порибителниот материјал од ставот 1 на овој член треба да е проследен со образец за потеклото на  порибителниот материјал од членот 104 став 3 на овој закон и соодветен документ за здравствена исправност согласно со прописите од областа на ветеринарното здравство.

Формата и содржината на образецот за водење евиденција, како и начинот на водење на евиденцијата од став 4 на овој член ги пропишува министерот за земјоделство, шумарство и  водостопанство.
Член 110


Глоба во износ од 2500 до 5000 евра во денарска против вредност ќе му се изрече за прекршок на правното лице, ако:

1. Врши стопански риболов надвор од објектот Далјан – Струга (член 24 став 2);

2. Врши стопански риболов спротивно на риболовната оснoва, одобрениот годишен план  и склучениот договор за концесија (член 25 став 2);

3. Не плаќа надоместок за стопански риболов и рекреативен риболов  (членови 25 став 3 и 46 став 1);

4. Не ги спроведува мерките предвидени со риболовната основа и годишниот план (членови 31 став 1 и 47 став1);

5. Пловните објекти не се регистрирани и видливо обележани и рибарскиот алат не е пломбиран и евидентиран (член 38 став 1);

6. Издава легитимации со повисок надоместок од предвидениот  (член 49 став 3);
7. Врши стопански риболов на води од подрачјата на националните паркови (член 59 став 2);

8. Врши аквакултура, а не е запишан во регистарот на одгледувачи  на риба (член 61);

9. Лови риба и врши други активности во обележаниот појас околу кафезот (член 68 став 1);

10. Врши промет на риба од недозволени места (член 70 став 1);
11. Врши промет на риба без соодветен документ како доказ за потекло на рибата (член 70 став 2);
12. Не користи пункт за организирање на стопански риболов на риболовните подрачја и риболовните зони (член 72 став 1);

13. Не издава придружни документи (член 73 став1);

14. Врши транспорт на риба без соодветна документација (член 73 став 2);

15. Врши риболов на риболовни води забранети за вршење риболов (член 85 став 1);

16. Внесувa нови видови риби и/или порибителен материјал од нови видови риби без одобрение (член 88 став 1);

17. Внесува нови видови риби и/или порибителен материјал од алохтони видови риби во водите и природниот слив на риболовното подрачје на Дојранското, Охридското и Преспанското Езеро и во водите на териториите кои припаѓаат на Националните паркови (член 88 став 3);

18. Врши аквакултура на нови видови риби и риби кои не се утврдени во риболовната основа без претходно добиено позитивно мислење (член 88 став 4);

19. Става во промет нови видови риби и/или порибителен материјал во жива состојба наменет за порибување на риболовни води без одобрение (член 89);

20. Врши риболов во природни плодишта (член 91 став 2);

21. Стопанисува со рибите за кои нема изработено риболовна основа, стопанисува без одобрение на годишниот план, лови риби за време на мрестењето на рибите или за време на ловостој, лови риби во риболовни води кои се времено или трајно забранети за риболов, лови риби под одредена големина и над дозволената количина, ја загадува риболовната вода со штетни и опасни материи кои можат да го изменат или влошат постојниот квалитет на риболовната вода или дел од истата и на тој начин да се загрозат рибите и другите животински или растителни организми, лови риби со преградување, исцрпување или пренасочување на риболовната вода, лови риби во променет режим и квалитет на водите, лови ретки и проредени видови риби на одделни делови или на сите риболовни води и се движи или задржува во непосредна близина на риболовните води со носење мрежа, експлозив или други забранети риболовни средства (член 93);
22. Поседува, набавува или врши продажба на мрежи, а не е концесионер на риби (член 94, ставови 1, 2 и 3);

23. Врши риболов спротивно на ограничувањата  (член 95) и
24. Врши промет на порибителен материјал без поседување дозвола (член 106 став 1).

Глоба во износ од 1000 до 2000 евра во денарска против вредност ќе му се изрече на одговорното лице во правното лице за сторен прекршок од ставот 1 на овој член.

На правното лице покрај глобата од ставот 1 на овој член ќе му се изрече прекршочна санкција привремена забрана за вршење одделна дејност во траење од шест месеци до една година.

На одговорното лице во правното лице покрај глобата од ставот 2 на овој член ќе му се изрече прекршочна санкција забрана за вршење професија или должност во траење од една до пет години од ставот 1 на овој член.
Член 112

Глоба во износ од 1000 до 2000 евра во денарска против вредност ќе му се изрече за прекршок на физичко лице, ако:

1. Врши стопански риболов, а не поседува легитимација за стопански риболов (член 36 став 1); 

2. Врши стопански риболов спротивно на членот 37 од овој закон;

3. Врши рекреативен и спортски риболов заради стекнување на приходи (член 48);

4. Врши аквакултура, а не е запишан во регистарот на одгледувачи  на риба (член 61); 

5. Лови риба и врши други активности во обележаниот појас околу кафезот (член 68 став 1);

6. Лови риба без одобрение на сопственикот (член 69);
7. Врши промет на риба од недозволени места (член 70 став 1);
8. Врши промет на риба без соодветен документ како доказ за потекло на рибата (член 70 став 2)
9. Не издава придружни документи (член 73 став1) ;

10. Врши транспорт на риба без соодветна документација (член 73 став 2);

11. Врши риболов на риболовни води забранети за вршење риболов (член 85 став 1);

12. Внесувa нови видови риби и/или порибителен материјал од нови видови риби без одобрение (член 88 став 1);

13. Внесува нови видови риби и/или порибителен материјал од алохтони видови риби во водите и природниот слив на риболовното подрачје на Дојранското, Охридското и Преспанското Езеро и во водите на териториите кои припаѓаат на Националните паркови (член 88 став 3);

14. Врши аквакултура на нови видови риби и риби кои не се утврдени во риболовната основа без претходно добиено позитивно мислење (член 88 став 4);

15. Става во промет нови видови риби и/или порибителен материјал во жива состојба наменет за порибување на риболовни води без одобрение (член 89);

16. Врши риболов во природни плодишта (член 91 став 2);

17. Стопанисува со рибите за кои нема изработено риболовна основа, стопанисува без одобрение на годишниот план, лови риби за време на мрестењето на рибите или за време на ловостој, лови риби во риболовни води кои се времено или трајно забранети за риболов, лови риби под одредена големина и над дозволена количина, ја загадува на риболовната вода со штетни и опасни материи кои можат да го изменат или влошат постојниот квалитет на риболовната вода или дел од истата и на тој начин да се загрозат рибите и другите животински или растителни организми, лови риби со преградување, исцрпување или пренасочување на риболовната вода, лови риби во променет режим и квалитет на водите, лови ретки и проредени видови риби на одделни делови или на сите риболовни води и се движи или задржува во непосредна близина на риболовните води со носење мрежа, експлозив или други забранети риболовни средства (член 93);
18. Поседува, набавува или врши продажба на мрежи, а не е запишан во регистарот на одгледувачи на риби (член 94, ставови 1, 2 и 3);
19. Врши риболов спротивно ограничувањата од членот 95 на овој закон;
20. Одбие да се легитимира  и да покаже дозвола пред овластените органи (членови 87 став 1 и 109) и 

21. Врши промет на порибителен материјал без поседување дозвола (член 106 став 1).
